
   Ղեկավարվելով «Հայաստանի Հանրապետության միջազգային պայմանագրերի մասին» Հայաստանի Հնարապետության օրենքի 51-րդ հոդվածի 2-րդ և 3-րդ մասերի և 52-րդ հոդվածի դրույթներով և հիմք ընդունելով «Գնումների մասին» Հայաստանի Հանրապետության  օրենքի 2-րդ հոդվածի 1-ին և 3-րդ մասերի դրույթները, Հայաստանի Հանրապետության կառավարությունը որոշում է.

1. Առաջարկել Հայաստանի տարածքային զարգացման հիմնադրամին`   
1)  Հայաստանի տարածքային զարգացման հիմնադրամի և «Կոտայքի և Գեղարքունիքի ԿԿԹԿ» սահմանափակ պատասխանատվությամբ ընկերության (այսուհետ՝ Ընկերություն) միջև կնքված տեխնիկական աջակցության պայմանագրի հիման վրա Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված «Կոտայքի և Գեղարքունիքի մարզերի կոշտ թափոնների կառավարման»  ծրագրի շրջանակներում  Ընկերությանը վերապահված գնումների կազմակերպման և անցկացման, ներառյալ մրցութային առաջարկությունների գնահատման և պայմանագրերի կազմման շինարարական աշխատանքների տեխնիկական վերահսկողության, ներառյալ միջանկյալ կատարողական և ավարտական ակտերի ստուգման, ծրագրի շրջանակներում աշխատանքների, ծառայությունների և ապրանքների համար  վճարման կազմակերպման, նախագծերի շրջակա միջավայրի վրա ազդեցության փորձաքննության և հանրային քննարկումների կազմակերպման, ինչպես նաև ծրագրի մոնիտորինգի իրականացման և ծրագրի իրականացման վերաբերյալ հաշվետվությունների կազմման գործընթացներում ստանձնել պատվիրատուի լիազորությունները (այսուհետ` Լիազորություններ):

2) Լիազորությունները ստանձնել անվճար հիմունքներով:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՄԻՋև 2016 ԹՎԱԿԱՆԻ ԱՊՐԻԼԻ 5-ԻՆ ՍՏՈՐԱԳՐՎԱԾ «ԿՈՏԱՅՔԻ և ԳԵՂԱՐՔՈՒՆԻՔԻ ՄԱՐԶԵՐԻ ԿՈՇՏ ԹԱՓՈՆՆԵՐԻ ԿԱՌԱՎԱՐՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ԱՇԽԱՏԱՆՔՆԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.  Իրավական ակտի ընդունման անհրաժեշտությունը

ՀՀ կառավարության որոշման նախագծի ընդունումը պայմանավորված է  Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված և ՀՀ Ազգային ժողովի կողմից 2016 թվականի հունիսի 30-ին վավերացված «Կոտայքի և Գեղարքունիքի մարզերի կոշտ թափոնների կառավարման ծրագիր» (Այսուհետ` Ծրագիր) վարկային համաձայնագրի շրջանակներում աշխատանքների արդյունավետ  կազմակերպման անհրաժեշտությամբ:

2  Ընթացիկ իրավիճակը

  Վարկային Ծրագրի շրջանակներում ՀՀ Կոտայքի մարզի Աբովյանի, Բյուրեղավանի, Եղվարդի, Ծաղկաձորի, Նոր Հաճընի, Հրազդանի, Չարենցավանի և ՀՀ Գեղարքունիքի մարզի Սևանի, Գավառի, Մարտունու, Վարդենիսի և Ճամբարակի քաղաքային (թվով 12) համայնքներում, ինչպես նաև երկու մարզերի գյուղական համայնքներում կոշտ կենցաղային թափոնների հավաքման և հեռացման պատշաճ ծառայությունների մատուցման և նոր սանիտարական աղբավայրի կառուցման ու շահագործման նպատակով նախատեսվում է վարկային միջոցների հաշվին`  

  - ձեռք բերել թափոնների հավաքման բեռնատարներ,  թափոնների համար կոնտեյներներ/արկղներ,

 - կառուցել ԵՄ չափանիշներին համապատասխան նոր աղբավայր (ներառյալ ենթակառուցվածքները, շինություններն ու կառույցները),

 - աղբավայրի շահագործման աշխատանքների համար ձեռք բերել մասնագիտացված սարքավորումներ,

 -  կառուցել փոխանցման (վերաբեռնման) կայաններ:

  Ծրագրի շրջանակներում ՀՀ Կոտայքի և Գեղարքունիքի մարզերի 12 քաղաքային համայնքների ավագանիների որոշումներով ստեղծվել է Ծրագրով նախատեսվող` ԿԿԹԿ և նոր կառուցվող աղբավայրի շահագործման «Կոտայքի և Գեղարքունիքի ԿԿԹԿ» սահմանափակ պատասխանատվությամբ ընկերությունը, որը 2016 թվականի սեպտեմբերի 30-ին ՀՀ ֆինանսների նախարարության հետ կնքել է ենթավարկային պայմանագիր:
Սակայն հաշվի առնելով ստեղծված ընկերության փորձառության պակասը`   առաջարկվում է միջազգային պայամանագրով նախատեսված վարկային միջոցների հաշվին վերոհիշյալ գործառույթներն իրականացնել տվյալ բնագավառում մասնագիտացված և փորձառու կազմակերպության միջոցով` Ընկերության և կազմակերպության միջև կնքված պայմանագրի դրույթներին համապատասխան: 

3.Առաջարկվող կարգավորման բնույթը
Ծրագրի արդյունավետ իրականացումն ապահովելու նպատակով, առաջարկվում է  Ծրագրի շրջանակներում նախատեսվող ծառայությունների, ապրանքների և սարքավորումների գնումների գործընթացների, այդ թվում մրցույթների կազմակերպման և անցկացման, շինարական աշխատանքների վերահսկողության  գործընթացն իրականացնել հանրապետությունում համայնքային ենթակառուցվածքների վերականգնման և կառուցման բնագավառում 1996 թվականից սկսած գործունեություն ծավալող Տարածքային զարգացման հիմնադրամի միջոցով (այսուհետ` Հիմնադրամ): 

1. Նախագծի մշակման գործընթացում ներգրավված ինստիտուտները և անձինք
Որոշման նախագիծը մշակվել է Հայաստանի Հանրապետության տարածքային կառավարման և զարգացման նախարարության աշխատակազմի կողմից:

2. Ակնկալվող արդյունքը
Նախագծի ընդունմամբ ակնկալվում է ապահովել Ծրագրի շրջանակներում իրականացվող աշխատանքների արդյունավետւթյունն ու բարձր որակը: 

     ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՄԻՋև 2016 ԹՎԱԿԱՆԻ ԱՊՐԻԼԻ 5-ԻՆ ՍՏՈՐԱԳՐՎԱԾ «ԿՈՏԱՅՔԻ և ԳԵՂԱՐՔՈՒՆԻՔԻ ՄԱՐԶԵՐԻ ԿՈՇՏ ԹԱՓՈՆՆԵՐԻ ԿԱՌԱՎԱՐՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ԱՇԽԱՏԱՆՔՆԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ  ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
«Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված «Կոտայքի և Գեղարքունիքի մարզերի կոշտ թափոնների կառավարման ծրագիր» վարկային համաձայնագրի շրջանակներում աշխատանքների կազմակերպման մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում  փոփոխություններ և (կամ) լրացումներ կատարելու անհրաժեշտություն չի առաջանում:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ԵՎՐՈՊԱԿԱՆ ԲԱՆԿԻ ՄԻՋև 2016 ԹՎԱԿԱՆԻ ԱՊՐԻԼԻ 5-ԻՆ ՍՏՈՐԱԳՐՎԱԾ «ԿՈՏԱՅՔԻ և ԳԵՂԱՐՔՈՒՆԻՔԻ ՄԱՐԶԵՐԻ ԿՈՇՏ ԹԱՓՈՆՆԵՐԻ ԿԱՌԱՎԱՐՄԱՆ ԾՐԱԳԻՐ» ՎԱՐԿԱՅԻՆ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ԱՇԽԱՏԱՆՔՆԵՐԻ ԿԱԶՄԱԿԵՐՊՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված «Կոտայքի և Գեղարքունիքի մարզերի կոշտ թափոնների կառավարման ծրագիր» վարկային համաձայնագրի շրջանակներում աշխատանքների կազմակերպման մասին» Հայաստանի Հանրապետության կառավարության որոշման նախագծի ընդու​նման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում  չի նախատեսվում:

